
IV 

(Informazzjoni) 

INFORMAZZJONI MINN ISTITUZZJONIJIET, KORPI, UFFIĊĊJI U AĠENZIJI 
TAL-UNJONI EWROPEA 

IL-PARLAMENT EWROPEW 

DEĊIŻJONI TAL-BUREAU TAL-PARLAMENT EWROPEW 

tad-29 ta’ Marzu 2004 ( 1 ) 

Li tistabbilixxi l-proċeduri għall-implimentazzjoni tar-Regolament (KE) Nru 2004/2003 tal-Parlament 
Ewopew u tal-Kunsill dwar ir-regolamenti li jirregolaw il-partiti politiċi fuq livell Ewropew u r- 

regoli dwar l-iffinanzjar tagħhom 

(2014/C 63/01) 

IL-BUREAU TAL-PARLAMENT EWROPEW, 

Wara li kkunsidra t-Trattat li jistabbilixxi l-Komunità Ewropea, u 
b’mod partikolari l-Artikolu 191 tiegħu, 

Wara li kkunsidra r-Regolament (KE) Nru 2004/2003 tal-Parla
ment Ewropew u tal-Kunsill tal-4 ta’ Novembru 2003 dwar ir- 
regolamenti li jirregolaw il-partiti politiċi fil-livell Ewropew u r- 
regoli dwar l-iffinanzjar tagħhom ( 2 ) u b’mod partikolari l-Arti
kolu 9(1) tiegħu, 

Wara li kkunsidra r-Regolament (UE, Euratom) Nru 966/2012 
tal-Parlament Ewropew u tal-Kunsill tal-25 ta’ Ottubru 2012 
dwar ir-regoli finanzjarji applikabbli għall-baġit ġenerali tal- 
Unjoni u li jħassar ir-Regolament tal-Kunsill (KE, Euratom) 
Nru 1605/2002 ( 3 ) (“ir-Regolament Finanzjarju”) u r-Regolament 
Delegat tal-Kummissjoni (UE) Nru 1268/2012 tad-29 ta’ 
Ottubru 2012 dwar ir-regoli ta’ applikazzjoni tar-Regolament 
(UE, Euratom) Nru 966/2012 tal-Parlament Ewropew u tal- 
Kunsill dwar ir-regoli finanjzarji applikabbli għall-baġit ġenerali 
tal-Unjoni ( 4 ) (“ir-Regoli ta’ Applikazzjoni tar-Regolament Finan
zjarju”), 

Wara li kkunsidra r-Regola 23(11) tar-Regoli ta’ Proċedura tal- 
Parlament, 

Billi: 

(1) Hemm il-ħtieġa li jiġu stabbiliti l-proċeduri għall-għoti u 
l-immaniġġjar ta’ għajnuna finanzjarja maħsuba biex 
tikkontribwixxi għall-iffinanzjar tal-partiti politiċi fil-livell 
Ewropew (“partiti”) u tal-fondazzjonijiet politiċi fil-livell 
Ewropew (“fondazzjonijiet”), 

(2) L-appoġġ finanzjarju għal partiti politiċi fondazzjonijiet 
jikkostitwixxi għotja operattiva fis-sens tal-Artikolu 121 
tar-Regolament Finanzjarju. 

(3) L-appoġġ finanzjarju għal fondazzjonijiet hu aċċessorju 
għall-appoġġ finanzjarju għall-partiti, peress li hu kkun
dizzjonat fuq l-affiljazzjoni tal-fondazzjonijiet għal partit 
fil-livell Ewropew u fuq l-irwol kumplimentari tal- 
fondazzjoni biex jinkisbu l-objettivi għaż-żmien twil tal- 
partit. Għal raġunijiet ta’ mmaniġġjar finanzjarju sod u 
trasparenza, kull għotja ta’ appoġġ finanzjarju hija 
suġġetta għal deċiżjoni tal-Bureau li tiġi mgħarrfa lill- 
benefiċjarju. 

ADOTTA DIN ID-DEĊIŻJONI 

Artikolu 1 

Suġġett 

Din id-Deċiżjoni tistabbilixxi l-proċeduri għall-implimentazzjoni 
tar-Regolament (KE) Nru 2004/2003.

( 1 ) Kif emendata bid-deċiżjonijiet tal-Bureau tal-1 ta’ Frar 2006, tat-18 ta’ 
Frar 2008, tat-2 ta’ Frar 2011 u tat-13 ta’ Jannar 2014. Il-pubb
likazzjoni preżenti tirrigwarda verżjoni konsolidata tad-deċiżjoni tal- 
Bureau tad-29 ta’ Marzu 2004, kif emendata l-aħħar bid-deċiżjoni 
tal-Bureau tat-13 ta’ Jannar 2014. 

( 2 ) ĠU L 297, 15.11.2003, p. 1. 
( 3 ) ĠU L 298, 26.10.2012, p. 1. 
( 4 ) ĠU L 362, 31.12.2012, p. 1.



Sakemm ma jkunx iddikjarat espliċitament mod ieħor, din id- 
Deċiżjoni tapplika kemm għall-partiti u kemm għall-fondazz
jonijiet. 

Artikolu 2 

Sejħa għal proposti 

Il-Parlament Ewropew jippubblika kull sena, qabel it-tmiem tal- 
ewwel sitt xhur qabel is-sena li għaliha tkun qed tingħata l- 
għotja, sejħa għall-proposti biex jingħataw għotjiet li jiffinan
zjaw lill-partiti u lill-fondazzjonijiet fil-livell Ewropew. 

Artikolu 3 

Talba għall-iffinanzjar 

1. Biex ikun implimentat l-Artikolu 4 tar-Regolament (KE) 
Nru 2004/2003, kull organizzazzjoni li tkun tixtieq tirċievi 
għotja mill-baġit ġenerali tal-Unjoni għandu jissottometti 
applikazzjoni bil-miktub lill-President tal-Parlament Ewropew 
qabel l-1 ta’ Ottubru li jaħbat qabel is-sena finanzjarja li għaliha 
tkun intalbet l-għotja. Il-kundizzjonijiet stabbiliti fl-Artikolu 3 
tar-Regolament(KE) Nru 2004/2003 jridu jkunu ssodisfati fid- 
data tas-sottomissjoni tal-applikazzjoni u għandhom jinżammu 
matul il-perjodu kollu ta’ ffinanzjar. 

2. L-applikazzjoni għall-għotja tinsab fl-Anness 1. Hija aċċes
sibbli fuq il-websajt tal-Parlament. 

3. Fl-applikazzjoni għall-għotja il-Kundizzjonijiet Ġenerali kif 
stipulati fl-Anness 2a (partiti) u l-Anness 2b (fondazzjonijiet) 
għandhom jiġu aċċettati. 

4. Kull avviż li għandu x’jaqsam mal-Artikolu 4(3) tar-Rego
lament (KE) Nru 2004/2003 jintbagħat lill-President tal-Parla
ment Ewropew. 

Artikolu 4 

Deċiżjoni dwar it-talba għall-iffinanzjar 

1. Wara proposta tas-Segretarju Ġenerali, il-Bureau jevalwa t- 
talbiet għall-iffinanzjar fuq il-bażi tal-kriterji stabbiliti fl-Artikoli 
3 u 4 tar-Regolament (KE) Nru 2004/2003, biex jiddetermina 
liema applikazzjonijiet huma eliġibbli għall-iffinanzjar. Il-Bureau 
u, meta d-deċiżjoni tal-Bureau tkun qed titħejja, is-Segretarju 
Ġenerali jistgħu jitolbu lil applikant biex, fi żmien stipulat minn
hom, jissottometti aktar dokumenti ta’ ġustifikazzjoni jew li 
jikklarifika d-dokumenti ta’ ġustifikazzjoni mehmuża mal- 
applikazzjoni. 

2. Qabel l-1 ta’ Jannar tas-sena finanzjarja li fiha tkun qed 
issir it-talba għall-għotja, il-Bureau jistabbilixxi lista ta’ benefiċ
jarji u tal-ammonti li ngħataw f’għotjiet. Jekk applikazzjoni 
għall-iffinanzjar ma tintlaqax, il-Bureau jagħti mal-istess deċiż
joni r-raġunijiet għala l-applikazzjoni ma ntlaqgħetx, b’mod 

partikolari fid-dawl tal-kriterji stabbiliti mill-Artikoli 3 u 4 tar- 
Regolament (KE) Nru 2004/2003. 

L-iskadenza stabbilita fl-ewwel subparagrafu tista’ tiġi estiża, 
b’mod eċċezzjonali, jekk ma jkunx possibbli, minħabba d-data 
tal-aħħar laqgħa tal-Bureau qabel il-perjodu ta’ vaganzi tal-Milied 
tal-Parlament jew minħabba dewmien fil-proċedura baġitarja tal- 
Unjoni, biex tiġi elenkata l-lista tal-benefiċjarju u l-ammonti tal- 
għotjiet mogħtija fil-ħin dovut. 

Id-deċiżjoni tal-Bureau tiġi adottata fuq il-bażi tal-evalwazzjoni 
pprovduta fil-paragrafu 1. Hija tikkunsidra kull tibdil fis-sitwazz
joni tal-apdeċiżjoni tal-Bureauplikant wara s-sottomissjoni tal- 
applikazzjoni, fuq il-bażi tal-komunikazzjonijiet li saru fir- 
rigward tal-Artikolu 4(3), tar-Regolament (KE) Nru 2004/2003 
u tat-tibdiliet li jaf bihom kulħadd. 

Skont il-punt (b) tal-Artikolu 10(1) tar-Regolament (KE) 
Nru 2004/2003, l-ammont tal-għotja li għandu jingħata għal 
kull partit għandu jkun ikkalkulat fuq il-bażi tal-għadd tal- 
Membri tal-Parlament Ewropew li jkunu membri tal-partit 
applikanti fl-aħħar ġurnata ta’ meta jitressqu l-applikazzjonijiet, 
ħlief meta l-għadd tal-Membri jkun żdied wara l-adeżjoni ta’ 
Stati Membri ġodda. 

Meta, bħala riżulata ta’ bidla fl-għadd ta’ organizzazzjonijiet li 
japplikaw għall-iffinanzjar jew l-għadd tal-Membri li jkunu 
ngħaqdu ma’ partit applikant, l-ammonti għall-applikanti 
huma differenti b’mod sinifikanti minn dawk li jistgħu jkunu 
mistennija fil-waqt tal-pubblikazzjoni tas-sejħa għal proposti, is- 
Segretarju Ġenerali għandu jinforma lill-Bureau li jista’ jistieden 
lill-President tal-Parlament Ewropew biex iressaq proposta lill- 
kumitat kompetenti bil-għan li l-approprjazzjonijiet disponibbli 
jiġu adattati. 

3. Is-Segretarju Ġenerali, jew persuna awtorizzata minnu 
b’mod dovut, jinforma lill-applikanti bil-kitba dwar id-deċiżjoni 
meħuda dwar l-applikazzjonijiet tagħhom. Fejn applikazzjoni 
tintlaqa’, in-notifika tinkludi, bħala anness, id-deċiżjoni tal- 
Bureau dwar l-għotja. Fejn applikazzjoni ma tiġix approvata, 
in-notifika tinkludi r-raġunijiet mogħtija mill-Bureau għala ma 
ntlaqgħetx. Applikanti li t-talba tagħhom ma tkunx intlaqgħet 
mill-Bureau jkunu infurmati dwar dan fi żmien 15-il ġurnata 
wara li tintbagħat in-notifika lill-benefiċjarji li jkunu ngħataw l- 
għotja. 

Artikolu 5 

Deċiżjoni dwar l-għotja 

Għotja mogħtija lil benefiċjarju hija s-suġġett ta’ deċiżjoni dwar 
l-għotja meħuda mill-Bureau u nnotifikata lill-benefiċjarju, skont 
l-Artikolu 121(1) tar-Regolament Finanzjarju. Il-mudelli tal- 
abbozz tal-għotja jinsabu fl-Annessi 2a u 2b.

Artikolu 6 

Pagament 

1. Sakemm il-Bureau ma jiddeċidix mod ieħor, l-għotjiet 
jingħataw lill-benefiċjarji fil-forma ta’ prefinanzjament f’paga
ment uniku ekwivalenti għal 80 % tal-ammont massimu tal- 
għotja fi żmien ħmistax-il ġurnata wara d-data tad-deċiżjoni 
dwar l-għotja. 100 % tal-iffinanzjar minn qabel tal-ammont 
massimu tal-għotja huwa permess sakemm il-benefiċjarju jipp
rovdi garanzija tal-prefinanzjament skont l-Artikolu 206 tar- 
Regoli ta’ Applikazzjoni tar-Regolament Finanzjarju li jkopri 
40 % tal-għotja konċessa. 

2. Il-bilanċ għandu jitħallas wara li jgħaddi l-perjodu ta’ eliġi
bilità għall-iffinanzjar tal-Unjoni fuq il-bażi tal-ispejjeż li fil-fatt 
ikun għamel il-benefiċjarju fit-twettiq tal-programm ta’ ħidma. 
Jekk is-somma totali tal-pagament bil-quddiem tkun aktar mis- 
somma ffissata bħala l-għotja finali, il-Parlament jirkupra l- 
ammonti li tħallsu żejda. 

3. Sal-15 ta’ Mejju u mhux aktar tard mit-30 ta’ Ġunju li jiġi 
wara t-tmiem tas-sena finanzjarja, il-benefiċjarju jissottometti 
rapport finali biex il-Parlament ikun jista’ jħallas is-somma li 
jifdal mill-għotja. Ir-rapport finali għandu jkun magħmul mid- 
dokumenti li ġejjin: 

(a) rapport dwar l-implimentazzjoni tal-programm ta’ ħidma, 
kif definit fl-Anness 1, Sezzjoni II(2.1); 

(b) rapport finanzjarju dwar l-infiq eliġibbli li fil-fatt sar, ibbażat 
fuq l-istruttura tal-baġit provviżorju; 

(c) sommarju komprensiv tad-dħul u l-infiq li jikkorrispondi 
għall-kontijiet tal-benefiċjarju għall-perjodu ta’ eleġibilità 
kopert mid-deċiżjoni dwar l-għotja, li jispeċifika, meta 
jkunu kkonċernati partiti, l-ammont taż-żieda trasferita 
mill-partit għas-sena finanzjarja li jmiss u l-ammont li 
għandu jiġi provdut għar-riżerva speċifika; 

(d) il-lista li hemm ipprovdut għaliha fil-punt (b) tal-Arti
kolu 6(1) tar-Regolament (KE) Nru 2004/2003, li tispeċifika 
d-donaturi u d-donazzjonijiet rispettivi tagħhom li jaqbżu l- 
EUR 500 fis-sena u għal kull donatur; 

(e) lista tal-kuntratti, bl-eċċezzjoni ta’ kuntratti ta’ kiri bl-għażla 
ta’ xiri għall-uffiċċji u l-kuntratti ta’ impjieg tal-persunal 
b’salarju, li ma jaqbżux l-EUR 10 000, li jispeċifikaw is- 
sieħeb kuntrattwali u l-indirizz tiegħu u l-ambitu tal-beni 
u s-servizzi; 

(f) rapport ta’ awditu estern tal-kontijiet tal-benefiċjarju 
magħmul minn korp jew esperti indipendenti aworizzati 
skont il-liġi nazzjonali biex jawditjaw il-kontijiet u maħtur 
mill-Parlament Ewropew għall-partiti u l-fondazzjonijiet 
kollha. 

4. L-iskop tal-awditu estern mwettaq bi qbil mal-Istandards 
Internazzjonali dwar l-Awditjar għandu jkun biex tiċċertifika li: 

(a) id-dikjarazzjonijiet finanzjarji saru bi qbil mal-leġiżlazzjoni 
nazzjonali applikabbli għall-benefiċjarju, ma fihomx dikja
razzjonijiet materjali foloz u juru perspettiva vera u ġusta 
tal-pożizzjoni finanzjarja u tar-riżultati operattivi; 

(b) id-dokumenti finanzjarji preżentati mill-benefiċjarju lill- 
Parlament Ewropew għandhom ikunu konsistenti mad- 
dispożizzjonijiet finanzjarji tad-deċiżjoni dwar il-konċessjoni 
tal-għotja; 

(c) l-infiq iddikjarat verament sar; 

(d) id-dikjarazzjoni tad-dħul tkun eżawstiva; 

(e) l-obbligi skont ir-Regolament (KE) Nru 2004/2003 jkunu 
ġew issodisfati; 

(f) l-obbligi skont id-deċiżjoni dwar l-għotja, b’mod partikolari 
l-Artikolu II.7 u l-Artikolu II.11, ġew issodisfati; 

(g) (għall-partiti) kwalunkwe surplus trasferit għas-sena finan
zjarja li jmiss intuża fl-ewwel kwart tas-sena finanzjarja, 
skont l-Artikolu 6a ta’ din id-deċiżjoni tal-Bureau; 

(h) l-obbligi li joħorġu mill-Artikolu 125(5) u (6) tar-Regola
ment Finanzjarju ġew issodisfati; 

(i) il-kontribuzzjoni ta’ oġġetti realment ikunu ngħataw lill- 
benefiċjarju u ġew valutati bi qbil mar-regoli applikabbli; 

L-awditur għandu jkollu mandat mill-Parlament, soġġett għal 
proċeduri ta’ offerta fis-seħħ skont ir-Regolament Finanzjarju. 
Il-pagamenti tal-awditur għandhom jitħallsu mill-Parlament. 

5. Malli jirċievi d-dokumenti msemmija fil-paragrafu 3, u ta’ 
kwalunkwe informazzjoni addizzjonali meħtieġa mill-Parlament, 
il-Bureau, li jaġixxi fuq proposta tas-Segretarju Ġenerali, japp
rova r-rapport finali fi żmien tliet xhur. 

Il-Bureau u, meta tkun qed titħejja d-deċiżjoni tal-Bureau, is- 
Segretarju Ġenerali jistgħu jitolbu lill-benefiċjarju biex jipprovdi 
dokumenti ta’ ġustifikazzjoni jew kull informazzjoni li jqisu li hi 
neċċessarja biex jkunu jistgħu japprovaw ir-rapport finali.

Wara li jkun sema’ r-rappreżentanti tal-benefiċjarju kkonċernat, 
il-Bureau, jista’ jirrifjuta r-rapport finali u jitlob li jkun sottomess 
rapport ġdid fi żmien 15-il jum. 

Jekk il-Parlament ma jagħtix tweġiba bil-miktub fi żmien tliet 
xhur kif imsemmi fis-subparagrafu 1, ir-rapport finali jitqies li 
ġie aċċettat. Jekk ikun hemm talba għal informazzjoni addizz
jonali, mal-perjodu limitat għall-iskrutinju jiżdied il-perjodu li 
kien meħtieġ biex tinkiseb u tiġi valutata l-informazzjoni kkon 
ċernata. 

Artikolu 6a 

Surplus tad-dħul, trasferimenti u riżerva speċifika 

1. Surplus tad-dħul 

Is-surplus tad-dħul tas-sena finanzjarja N, skont l-Artikolu 125 
tar-Regolament Finanzjarju, jista’ jiġi trasferit għas-sena finan
zjarja li jmiss u/jew jiddaħħal f’riżerva speċifika. Dan hu 
magħmul mid-differenza bejn l-infiq totali eliġibbli u 

(a) l-ammont tal-għotja inizjali mogħtija mill-Parlament għas- 
sena finanzjarja N, skont l-Artikolu 4(2), u 

(b) ir-riżorsi proprji tal-partit biex ikopru nfiq eliġibbli, peress li 
l-partit ikun kopra minn qabel infiq mhux eliġibbli permezz 
tal-użu ta’ riżorsi proprji biss, u 

(c) kwalunkwe surplus trasferit mis-sena finanzjarja N-1. 

2. Trasferimenti għas-sena finanzjarja li jmiss (partiti biss) 

(a) Is-surplus tad-dħul li jista’ jiġi trasferit għas-sena finanzjarja 
N+1 ma jistax jaqbeż il-25 % tad-dħul totali msemmi fil- 
punti (a) u (b) tal-paragrafu 1. 

(b) L-ammont li vera ġie trasferit għandu jiddaħħal fil-karta 
bilanċjali tal-għeluq għas-sena finanzjarja N bħala “provvista 
li għandha tiġi trasferita għas-sena finanzjarja N+1 biex 
tkopri l-ispejjeż eliġibbli li jsiru fl-ewwel kwart ta’ N+1”. 
L-allokazzjoni għal din il-provvista għandha tikkostitwixxi 
spiża eliġibbli li tiġi fis-sena finanzjarja N. 

(c) Il-provvista kkonċernata għandha tiġi rrekordjata fil-kont ta’ 
profitt u telf tas-sena finanzjarja N+1. Finalizzazzjoni inter
medja tal-kontijiet li ssir sa mhux aktar tard mill-31 ta’ 
Marzu tas-sena N+1 għandha tikkalkula l-infiq eliġibbli li 
verament isir sa dik id-data. Jekk il-provvista tkun ikbar 
mill-infiq, id-differenza bejn iż-żewġ ammonti għandha 
titnaqqas mill-għotja meta l-għotja finali għas-sena N tkun 
stipulata bi qbil mal-Artikolu 7. 

3. Kont speċifiku ta’ riżerva 

(a) Ir-responsabiltajiet tal-karta bilanċjali tal-għeluq tista’ 
tinkludi kont speċifiku ta’ riżerva li l-uniċi fondi akkreditati 
għandhom ikunu s-surplus tad-dħul imsemmi fil-para
grafu 1. 

(b) Is-surplus tad-dħul li jingħata lill-kontijiet speċifiċi ta’ riżerva 
m’għandux jaqbeż id-differenza bejn id-dħul imsemmi fil- 
punt (b) tal-paragrafu 1 u l-parti nozzjonali minima 
(15 %) tar-riżorsi proprji neċessarja biex tkopri d-dħul 
eliġibbli li jsir verament jew li jiddaħħal fil-provvista li 
għandha tiġi trasferita għas-sena finanzjarja N+1. 

(c) Il-kont speċifiku ta’ riżerva għall-partiti ma jistax jiġi 
akkreditat b’xi somma li tagħmel l-ammont totali tiegħu 
iktar mill-ammont ta’ referenza prevista fit-tielet subpara
grafu tal-Artikolu 125(6) tar-Regolament Finanzjarju, definit 
bħala l-medja aritmetika tad-dħul totali tal-aħħar tliet snin 
finanzjarji. 

(d) Il-kont speċifiku ta’ riżerva għal fondazzjonijiet huwa 
rregolat mid-dispożizzjonijiet tal-Artikolu 125(5) tar-Rego
lament Finanzjarju u l-Artikolu 184 tar-Regoli ta’ 
Applikazzjoni tar-Regolament Finanzjarju. 

Artikolu 7 

Kalkolu tal-għotja finali 

1. Irrispettivament mill-informazzjoni miksuba wara l- 
kontrolli u l-verifiki, wara li jkun sema’ r-rappreżentanti tal- 
benefiċjarju konċernat li qed jagħmel it-talba, il-Bureau jikkal
kula s-somma totali tal-għotja finali li għandha ssir lill-benefiċ
jarju fuq il-bażi tad-dokumenti msemmija fl-Artikolu 6(3), li hu 
jkun aċċetta. 

2. Taħt l-ebda ċirkostanza, is-somma totali mħallsa lill-bene
fiċjarju mill-Parlament ma tista’ taqbeż: 

(a) is-somma massima tal-għotja stabbilita mill-Artikolu I.3.2 
tad-deċiżjoni dwar l-għotja; 

(b) 85 % tal-infiq eliġibbli reali. 

3. L-għotja hija limitata għall-ammont meħtieġ biex jiġu 
bilanċjati r-riżorsi proprji u l-infiq eliġibbli tal-baġit ta’ operat 
tal-benefiċjarju responsabbli għat-twettiq tal-programm ta’ 
ħidma. Taħt l-ebda ċirkostanza m’għandha tipproduċi profitt 
għall-benefiċjarju, kif definit fl-Artikolu 125 tar-Regolament 
Finanzjarju. Kull surplus jġib miegħu tnaqqis mis-somma totali 
tal-għotja.

4. Fuq il-bażi tal-ammont tal-għotja finali kkalkulata skont il- 
paragrafi 1 sa 3 u l-ammont kumulattiv tal-pagamenti li jkunu 
saru preċedentement fil-qafas tad-deċiżjoni dwar l-għotja, il- 
Bureau jistabbilixxi s-somma tal-bilanċ li għad trid titħallas, li 
tkun ugwali għall-ammonti li għad iridu jitħallsu lill-benefiċjarju. 
Jekk is-somma kumulattiva tal-pagamenti li saru qabel taqbeż is- 
somma tal-għotja finali, is-Segretarju Ġenerali jew id-delegat 
tiegħu joħroġ ordni ta’ rkupru għas-somma li tħallset żejda. 

Artikolu 8 

Sospensjoni u tnaqqis tal-għotja 

Wara proposta tas-Segretarju Ġenerali, il-Bureau jissospendi l- 
pagamenti u jnaqqas l-għotja, u jekk ikun il-każ jirrevoka d- 
deċiżjoni tal-konċessjoni tal-għotja, u jitlob eventwalment 
rimbors adegwat: 

(a) fil-każ li l-għotja tkun utilizzata biex tkopri nfiq li mhux 
awtorizzat mir-Regolament (KE) Nru 2004/2003; 

(b) fil-każ li l-partit politiku jonqos li jipprovdi n-notifika stab
bilita fl-Artikolu 4(3), tar-Regolament (KE) Nru 2004/2003; 

(c) fil-każ fejn il-kundizzjonijiet u l-obbligi mniżżla fl-Artikoli 3 
u 6 rispettivament tar-Regolament (KE) Nru 2004/2003 ma 
jiġux rispettati; 

(d) fil-każ li sseħħ waħda miċ-ċirkostanzi deskritti fl-Artikoli 
106 jew 107 tar-Regolament Finanzjarju. 

Qabel jieħu deċiżjoni, il-Bureau jagħti lill-benefiċjarju l-possibiltà 
li jikkummenta dwar l-irregolaritajiet stabbiliti. 

Artikolu 9 

Irkupru 

1. Jekk l-ammonti tħallsu b’mod mhux xieraq lill-benefiċjarju 
jew jekk proċedura ta’ rkupru hija ġġustifikata skont it-termini 
tad-deċiżjoni tal-konċessjoni tal-għotja, il-benefiċjarju jagħti lura 
l-ammonti kkonċernati lill-Parlament, skont il-kundizzjonijiet u 
d-data stipulata mill-Parlament. 

2. Jekk il-benefiċjarju jonqos li jħallas lura sad-data stipulata 
mill-Parlament, dan tal-aħħar jiċċarġja mgħax dovut għal 
dewmien fil-pagament bir-rata stipulata fl-Artikolu II.13.3 tad- 
deċiżjoni tal-konċessjoni tal-għotja. L-imgħax dovut għal 
dewmien fil-pagament ikopri l-perjodu ta’ bejn id-data li fiha 
kellu jsir il-pagament lura, din tal-aħħar eskluża, u d-data li fiha 
l-Parlament jirċievi l-pagament sħiħ tas-somma dovuta, din tal- 
aħħar inkluża. 

Artikolu 10 

Kontrolli u awditi 

1. Il-verifika regolari skont l-Artikolu 5(1), tar-Regolament 
(KE) Nru 2004/2003 issir mis-Segretarju Ġenerali. 

2. Il-benefiċjarju jipprovdi l-informazzjoni dettaljata kollha 
mitluba lill-Parlament, jew lil kull istituzzjoni esterna oħra awto
rizzata mill-Parlament, sabiex il-Parlament ikun jista’ jivverifika 
l-implimentazzjoni xierqa tal-programm ta’ ħidma u d- 
dispożizzjonijiet tad-deċiżjoni tal-konċessjoni tal-għotja. 

3. Il-benefiċjarju jħalli għad-dispożizzjoni tal-Parlament id- 
dokumenti oriġinali kollha, speċjalment tal-kontabilità, doku
menti bankarji u fiskali jew, f’każijiet eċċezzjonali ġġustifikali 
kif imiss, kopji awtentiċi ċertifikati tad-dokumenti oriġinali, rela
tati mad-deċiżjoni dwar l-għotja. Il-perjodu ta’ żamma jintemm 
wara ħames snin mid-data li fiha l-bilanċ ta’ ammonti dovuti, kif 
imsemmi fl-Artikolu I.4.2 tad-deċiżjoni dwar l-għotja, jitħallas. 

4. Il-benefiċjarju jiffaċilita x-xogħol tal-Parlament, jew diret
tament permezz ta’ staff tal-Parlament jew permezz ta’ xi korp 
ieħor estern awtorizzat mill-Parlament biex jagħmel dan, billi 
jipprovdi awditu tal-mod kif ġiet utilizzata l-għotja. Tali awditi 
jistgħu jsiru matul il-perjodu ta’ validità tad-deċiżjoni dwar l- 
għotja, u sa tmiem il-perjodu ta’ ħames snin mid-data li fiha 
jitħallas il-bilanċ tal-ammonti dovuti, kif imsemmi fl-Artikolu 
I.4.2 tad-deċiżjoni dwar l-għotja. Jekk ikun il-każ, ir-riżultati 
ta’ dawn il-verifiki jistgħu jagħtu lok għal deċiżjonijiet ta’ rkupru 
min-naħa tal-Bureau. 

5. Id-deċiżjoni dwar l-għotja għandha tipprovdi espressament 
għall-awditjar mill-Parlament u mill-Qorti tal-Awdituri, fuq il- 
bażi ta’ dokumentazzjoni ta’ fatti rreġistrati u fuq il-post, tal- 
benefiċjarju li jkun irċieva għotja mill-baġit ġenerali tal-Unjoni. 

Verifiki ex post jistgħu jitwettqu mill-uffiċjal ta’ awtorizzazzjoni 
skont id-delegazzjoni kif stabbilit fl-Artikolu 66(6) tar-Regola
ment Finanzjarju. 

6. Konformi mar-Regolament (UE, Euratom) Nru 883/2013 
tal-Parlament Ewropew u tal-Kunsill ( 1 ), l-OLAF jista’ wkoll 
jagħmel kontrolli u verifiki fuq il-post skont il-proċeduri stab
biliti mil-leġiżlazzjoni tal-Unjoni għall-ħarsien tal-interessi finan
zjarji tal-Unjoni mill-frodi u irregolaritajiet oħra. Jekk ikun il- 
każ, ir-riżultati ta’ dawn il-kontrolli jistgħu jwasslu għal xi deċiż
jonijiet ta’ rkupru mill-Bureau.

( 1 ) Ir-Regolament (UE, Euratom) Nru 883/2013 tal-Parlament Ewropew 
u tal-Kunsill tal-11 ta’ Settembru 2013 dwar investigazzjonijiet 
immexxija mill-Uffiċċju Ewropew Kontra l-Frodi (OLAF) u li jħassar 
ir-Regolament tal-Parlament Ewropew u tal-Kunsill (KE) Nru 1073/ 
1999 u r-Regolament tal-Kunsill (Euratom) Nru 1074/1999 (ĠU 
L 248, 18.9.2013, p. 1).



Artikolu 11 

Assistenza teknika 

1. Wara proposta tas-Segretarju Ġenerali, il-Bureau jista’ joffri 
assistenza teknika lill-partiti u lill-fondazzjonijiet bi qbil mad- 
deċiżjoni tal-Bureau tal-14 ta’ Marzu 2000 li tirregola l-użu tal- 
bini tal-Parlament Ewropew minn entitajiet esterni, kif emen
data, u kwalunkwe forma oħra ta’ assistenza teknika kif imfissra 
f’regoli adottati sussegwentement mill-Bureau. Il-Bureau jista’ 
jiddelega lis-Segretarju Ġenerali il-poter li jieħu ċertu tip ta’ 
deċiżjonijiet dwar l-għoti ta’ assistenza teknika. 

2. Kull sena, fit-tliet xhur li jaħbtu wara t-tmiem tas-sena 
finanzjarja, is-Segretarju Ġenerali jissottometti lill-Bureau 
rapport li jfisser id-dettalji tal-assistenza teknika pprovduta 
mill-Parlament lil kull partit u fondazzjoni. Ir-rapport jiġi 
mbagħad ippubblikat fuq il-websajt tal-Parlament. 

Artikolu 11a 

Regoli għall-kampanji elettorali 

Fi żmien dovut qabel l-elezzjonijiet tal-Parlament, il-Bureau jista’ 
jadotta regoli dwar l-eliġibilità tal-ispejjeż tal-partiti b’konness
joni ma’ kampanji mmexxija mill-partiti fil-kuntest ta’ dawk l- 
elezzjonijiet. 

Artikolu 12 

Reklamar 

1. Il-Parlament għandu jippubblika fuq il-websajt tiegħu mill- 
inqas l-informazzjoni msemmija fl-Artikolu 9a tar-Regolament 

(KE) Nru 2004/2003 u fl-Artikolu 191(1) tar-Regoli ta’ 
Applikazzjoni tar-Regolament Finanzjarju, matul l-ewwel sitt 
xhur tas-sena finanzjarja li jmiss. 

2. Il-benefiċjarju għandu jippubblika, fuq il-websajt jew, fejn 
ma jkunx hemm dan is-sit, fuq midja adegwata, għallanqas l- 
informazzjoni ddettaljata fl-Artikolu 6(1) tar-Regolament (KE) 
Nru 2004/2003 sa mhux iktar tard mit-30 ta’ Settembru wara 
s-sena finanzjarja li fiha tkun ngħatat l-għotja. 

Artikolu 13 

Dritt ta’ appell 

Id-deċiżjonijiet meħuda bi qbil ma’ din id-Deċiżjoni jistgħu 
jkunu s-suġġett ta’ appell quddiem il-Qorti tal-Ġustizzja tal- 
Unjoni Ewropea, skont il-kundizzjonijiet imniżżla fit-Trattat 
dwar il-Funzjonament tal-Unjoni Ewropea. 

Artikolu 14 

Dħul fis-seħħ 

L-emendi għal din id-Deċiżjoni adottata mill-Bureau fit-13 ta’ 
Jannar 2014 japplikaw mill-proċedura tal-għotja għall-2014. 

Artikolu 15 

Pubblikazzjoni 

Din id-Deċiżjoni għandha tiġi ppubblikata f’Il-Ġurnal Uffiċjali tal- 
Unjoni Ewropea u fuq il-websajt tal-Parlament Ewropew.

ANNESS 2A 

Partit

ANNESS 

Spjegazzjoni tal-baġit operattiv provviżorju 

Ħruġ 

Ħruġ Eliġibbli Baġit Attwali 

A.1: Spejjeż tal-impjegati 
1. Salarji 
2. Kontribuzzjonijiet 
3. Taħriġ professjonali 
4. Spejjeż tal-missjoni tal-impjegati 
5. Spejjeż oħra tal-impjegati 

A.2: Spejjeż tal-infrastruttura u tal-operat 
1. Kera, pagament u spejjeż ta’ manutenzjoni 
2. Spejjeż ta’ installazzjoni, tat-tħaddim u l-manuten

zjoni ta’ apparat 
3. Deprezzament ta’ beni mobbli u immobbli 
4. Kartolerija u provisti għall-uffiċċju 
5. Spejjeż tal-posta u tat-telekomunikazzjoni 
6. Spejjeż għall-istampar, għat-traduzzjoni u għar- 

riproduzzjoni 
7. Spejjeż oħra ta’ infrastruttura 

A.3: Infiq amministrattiv 
1. Spejjeż ta’ dokumentazzjoni (ġurnali, aġenti tal- 

istampar, databases) 
2. Spejjeż ta’ studju u riċerka 
3. Spejjeż legali 
4. Spejjeż ta’ kontabilità u awditjar 
5. Appoġġ lil partijiet terzi ( 1 ) 
6. Spejjeż amministrattivi mixxellanji 

A.4: Laqgħat u spejjeż ta’ rappreżentazzjoni 
1. Spejjeż ta’ laqgħat 
2. Parteċipazzjoni f’seminars u konferenzi 
3. Spejjeż ta’ rappreżentazzjoni 
4. Spejjeż ta’ stediniet 
5. Spejjeż oħra ta’ laqgħat 

A.5: Infiq marbut mal-informazzjoni u l-pubb
likazzjoni 

1. Spejjeż ta’ pubblikazzjoni 
2. Ħolqien u tħaddim ta’ siti tal-Internet 
3. Spejjeż ta’ pubbliċità 
4. Apparat għall-komunikazzjoni (għodod) 
5. Seminar u wirjiet 
6. Kampanji elettorali ( 1 ) 
7. Spejjeż oħra relatati mal-informazzjoni 

A.6.: Infiq marbut ma’ kontribuzzjonijiet permezz 
ta’ oġġetti 

A.7: Allokazzjoni tal-“provvista biex tkopri l- 
ispejjeż eliġibbli li jsiru fl-ewwel kwart ta’ 
N+ 1” ( 1 ) 

A. TOTAL tal-INFIQ ELIĠIBBLI 

B. Infiq mhux eliġibbli 
1. Allokazzjonijiet għal provvisti oħra 
2. Pagamenti finanzjarji 
3. Telf fil-kambju 
4. Dejn dubjuż lil terzi persuni 
5. Oħrajn (li jridu jkunu speċifikati) 

B. TOTAL tal-INFIQ MHUX ELIĠIBBLI 

C. INFIQ TOTALI 

Dħul 

Baġit Attwali 

D.1 Tneħħija tal-“provvista biex tkopri l-ispejjeż 
eliġibbli li jsiru fl-ewwel kwart ta’ N” ( 1 ) 

D.2 Għotja tal-Parlament Ewropew: 

D.3 pagamenti tas-sħubija 

3.1 mill-partiti membri 
3.2 mill-membri individwali 

D.4 Donazzjonijiet 

4.1 li jaqbżu EUR 500 
4.2 li ma jaqbżux EUR 500 

D.5 Riżorsi proprja oħra (li jkopru nfiq eliġibbli) 
(għandhom jitniżżlu) 

D. Kontribuzzjonijiet in natura 

D. DĦUL (li għandu jkopri nfiq eliġibbli) 

E.1 Riżorsi proprja addizzjonali oħra (li jkopru nfiq 
mhux eliġibbli) (għandhom jitniżżlu) 

E. DĦUL (li għandu jkopri nfiq eliġibbli) 

F. Imgħax fuq il-prefinanzjament 

F. DĦUL TOTALI 

G. profitt/telf (F-C) 

H. 1 Allokazzjoni ta’ riżorsi proprja għall-kont speċi
fiku ta’ riżerva 

H. Profitt/telf biex tiġi vverifikata l-osservanza tar- 
regola ta’ ebda profitt (G-H.1) 

( 1 ) Mhux applikabbli għall-fondazzjonijiet politiċi fil-livell Ewropew.

ANNESS 2B 

MT 4.3.2014 Il-Ġurnal Uffiċjali tal-Unjoni Ewropea C 63/25



MT C 63/26 Il-Ġurnal Uffiċjali tal-Unjoni Ewropea 4.3.2014



MT 4.3.2014 Il-Ġurnal Uffiċjali tal-Unjoni Ewropea C 63/27



MT C 63/28 Il-Ġurnal Uffiċjali tal-Unjoni Ewropea 4.3.2014



MT 4.3.2014 Il-Ġurnal Uffiċjali tal-Unjoni Ewropea C 63/29



MT C 63/30 Il-Ġurnal Uffiċjali tal-Unjoni Ewropea 4.3.2014



MT 4.3.2014 Il-Ġurnal Uffiċjali tal-Unjoni Ewropea C 63/31



MT C 63/32 Il-Ġurnal Uffiċjali tal-Unjoni Ewropea 4.3.2014



MT 4.3.2014 Il-Ġurnal Uffiċjali tal-Unjoni Ewropea C 63/33



MT C 63/34 Il-Ġurnal Uffiċjali tal-Unjoni Ewropea 4.3.2014



ANNESS 

Spjegazzjoni tal-baġit operattiv provviżorju 

Ħruġ 

Ħruġ Eliġibbli Baġit Attwali 

A.1: Spejjeż tal-impjegati 
1. Salarji 
2. Kontribuzzjonijiet 
3. Taħriġ professjonali 
4. Spejjeż tal-missjoni tal-impjegati 
5. Spejjeż oħra tal-impjegati 

A.2: Spejjeż tal-infrastruttura u tal-operat 
1. Kera, pagament u spejjeż ta’ manutenzjoni 
2. Spejjeż ta’ installazzjoni, tat-tħaddim u l-manuten

zjoni ta’ apparat 
3. Deprezzament ta’ beni mobbli u immobbli 
4. Kartolerija u provisti għall-uffiċċju 
5. Spejjeż tal-posta u tat-telekomunikazzjoni 
6. Spejjeż għall-istampar, għat-traduzzjoni u għar- 

riproduzzjoni 
7. Spejjeż oħra ta’ infrastruttura 

A.3: Infiq amministrattiv 
1. Spejjeż ta’ dokumentazzjoni (ġurnali, aġenti tal- 

istampar, databases) 
2. Spejjeż ta’ studju u riċerka 
3. Spejjeż legali 
4. Spejjeż ta’ kontabilità u awditjar 
5. Appoġġ lil partijiet terzi ( 1 ) 
6. Spejjeż amministrattivi mixxellanji 

A.4: Laqgħat u spejjeż ta’ rappreżentazzjoni 
1. Spejjeż ta’ laqgħat 
2. Parteċipazzjoni f’seminars u konferenzi 
3. Spejjeż ta’ rappreżentazzjoni 
4. Spejjeż ta’ stediniet 
5. Spejjeż oħra ta’ laqgħat 

A.5: Infiq marbut mal-informazzjoni u l-pubb
likazzjoni 

1. Spejjeż ta’ pubblikazzjoni 
2. Ħolqien u tħaddim ta’ siti tal-Internet 
3. Spejjeż ta’ pubbliċità 
4. Apparat għall-komunikazzjoni (għodod) 
5. Seminar u wirjiet 
6. Kampanji elettorali ( 1 ) 
7. Spejjeż oħra relatati mal-informazzjoni 

A.6.: Infiq marbut ma’ kontribuzzjonijiet permezz 
ta’ oġġetti 

A.7: Allokazzjoni tal-“provvista biex tkopri l- 
ispejjeż eliġibbli li jsiru fl-ewwel kwart ta’ 
N+1” ( 1 ) 

A. TOTAL tal-INFIQ ELIĠIBBLI 

B. Infiq mhux eliġibbli 
1. Allokazzjonijiet għal provvisti oħra 
2. Pagamenti finanzjarji 
3. Telf fil-kambju 
4. Dejn dubjuż lil terzi persuni 
5. Oħrajn (li jridu jkunu speċifikati) 

B. TOTAL tal-INFIQ MHUX ELIĠIBBLI 

C. INFIQ TOTALI 

Dħul 

Baġit Attwali 

D.1 Tneħħija tal-“provvista biex tkopri l-ispejjeż 
eliġibbli li jsiru fl-ewwel kwart ta’ N” ( 1 ) 

D.2 Għotja tal-Parlament Ewropew: 

D.3 pagamenti tas-sħubija 

3.1 mill-partiti membri 
3.2 mill-membri individwali 

D.4 Donazzjonijiet 

4.1 li jaqbżu EUR 500 
4.2 li ma jaqbżux EUR 500 

D.5 Riżorsi proprja oħra (li jkopru nfiq eliġibbli) 
(għandhom jitniżżlu) 

D. Kontribuzzjonijiet in natura 

D. DĦUL (li għandu jkopri nfiq eliġibbli) 

E. Riżorsi proprja addizzjonali oħra (li jkopru nfiq 
mhux eliġibbli) (għandhom jitniżżlu) 

E. DĦUL (li għandu jkopri nfiq eliġibbli) 

F. Imgħax fuq il-prefinanzjament 

F. DĦUL TOTALI 

G. profitt/telf (F-C) 

H. 1 Allokazzjoni ta’ riżorsi proprja għall-kont speċi
fiku ta’ riżerva 

H. Profitt/telf biex tiġi vverifikata l-osservanza tar- 
regola ta’ ebda profitt (G-H.1) 

( 1 ) Mhux applikabbli għall-fondazzjonijiet politiċi fil-livell Ewropew.

EUR-Lex (http://new.eur-lex.europa.eu) joffri aċċess dirett u bla ħlas għal-liġijiet tal-Unjoni Ewropea. 
Dan is-sit jippermetti li jkun ikkonsultat Il-Ġurnal Uffiċjali tal-Unjoni Ewropea u jinkludi wkoll it-Trattati, 

il-leġiżlazzjoni, il-ġurisprudenza u l-atti preparatorji tal-leġiżlazzjoni. 

Biex tkun taf aktar dwar l-Unjoni Ewropea, ikkonsulta: http://europa.eu 

